
　則郭明龍丙戌唐抑所袁玉蟠蕭玄圃全玄洲己丑則

　焦弱侯太倉王荆石迎謂曰此重任我輩先年少著精

　神故到今抒挌乃爾諸公看元子資向如何擇其近而

　易曉者勒一書進覽方荆石以養親釋相位諸公不復

　措意惟弱侯三上三多三不惑纂養正圖說一冊郭聞

　之不平曰當衆爲之奈何獨出一手眞謂我輩不學耶

　且此書進後倘發講將遂與古書並講抑出汝之手令

　我輩代講誰則甘之其說甚正弱侯亦寢不復理後携

　歸刻南中送之寓所正在案而中使陳矩適至取去數

　部達

上覽諸老太恚謂由他塗進圖大拜事不可解矣〈出小品〉

　呂新吾司寇廉察山西纂闈範一書弱侯以使事至呂

　索序刊行弱侯亦取數部入京　皇貴妃弟鄭國泰見

　之乞取添入后妃一門而貴妃與焉衆大譁弱侯以此

　謫官絕無幾微怨色對客亦不復談及偶與友人述此

　且戒之曰惟認眞故及此切無然友人曰不認眞乃認

　假耶然養正圖不商之衆畢竟自家有不是處〈出小品〉

　許文穆公典己丑試朱平涵登榜約日聚射所戒勵之

　旣至拜謁平涵初欲親承其敎從諸魁元後挨近前列

　傾聽文穆大言曰中後索賞賜者必多分毫皆不可與

--

　卽如我轎上門上一切拒之從我言者爲好門生不從

　者反是我密切體訪定人品高下聞者謂平平無奇平

　涵曰由今思之卽是宋舉主問生事之說生事足則取

　與明進退輕賞賜節則一切飲食衣服皆可類推文穆

　獨挈出俟人領悟當是時新貴安然不聞座主有一役

　一錢之費其慮長其憂切不下帶而道存矣〈出小品〉

　孫一謙溫麻人己丑閒爲南都官司獄能不以獄爲利

　于囚甚有恩故事重囚米日一升率爲獄卒盜去飯以

　不給又散時強弱不均至有不得食者卽訟繫囚初入

　獄獄卒驅之濕穢地索錢不得錢不與燥地不通飲食

　而官因以爲市一謙知之一切嚴禁手創一秤秤米計

　飯日以卯已時持秤按籍以次分給食甚均又時時見

　囚衣弊爲浣濯補葺令完善視輕繫之尤餓者予囚飯

　之半囚得不死獄卒無敢横索一錢者每曹郎視獄問

　囚有苦欲言者乎皆對曰幸甚孫君衣食我是時少司

　馬王公用汲聞其事以吿郎中蔡獻臣久之大司寇檇

　李陸公光祖少司寇琅琊王公世貞皆加歎異欲爲之

　地而一謙滿三載考轉靈山吏目去矣王司寇贈以詩

　曰靑衫白馬帝城西祖道無人日欲低猶有若盧方畒

　地赭衣能作數行啼葢紀寔也蔡獻臣亦以一謙廉而

